
QURILISH MATERIALLARI ISHLAB 
CHIQARUVCHI KORXONALARDA TEXNOLOGIK 
YANGILIKLARNI JORIY ETISH: MUAMMOLAR 
VA IMKONIYATLAR

TAQU I.f.d. professori 

G‘ulomov Ilhom Akramovich

Annotatsiya: Ushbu maqolada qurilish korxonalarini diversifikatsiya qilish jarayonida yashil iqtisodiyot mexanizmlarini 
joriy etish masalalari tahlil qilingan. Energiya tejamkor texnologiyalar, chiqindilarni kamaytiruvchi tizimlar va ekologik 
filtrlardan foydalanish orqali ishlab chiqarish samaradorligini oshirish hamda atrof-muhitga salbiy ta’sirni kamaytirish 
imkoniyatlari ko‘rib chiqilgan. Tadqiqotda xalqaro ilg‘or tajribalar tahlil etilib, barqaror moliyalashtirish va institutsional 
qo‘llab-quvvatlashning o‘rni alohida ta’kidlangan.

Kalit soʻzlar: yashil iqtisodiyot, qurilish sohasi, energiya tejamkorlik, ekologik innovatsiyalar, barqaror rivojlanish, 
diversifikatsiya, atrof-muhitga ta’sir.

Abstract: This article explores the integration of green economy mechanisms into the diversification strategies of 
construction enterprises. It examines how innovations such as energy-saving technologies, waste-reducing systems, and 
environmental filters can increase operational efficiency and reduce ecological impact. The research highlights global 
best practices and emphasizes the role of institutional support and sustainable finance in driving transformation within 
the sector.

Key words: green economy, construction sector, energy efficiency, ecological innovation, sustainable development, 
diversification, environmental impact.

Аннотация: В статье рассматривается внедрение механизмов зелёной экономики в процессы диверсификации 
строительных предприятий. Особое внимание уделяется внедрению энергосберегающих технологий, систем 
снижения отходов и экологических фильтров как средств повышения производственной эффективности и снижения 
негативного воздействия на окружающую среду. Проанализированы международные практики и подчеркнута 
значимость институциональной поддержки и устойчивого финансирования в процессе трансформации отрасли.

Ключевые слова: зелёная экономика, строительный сектор, энергоэффективность, экологические инновации, 
устойчивое развитие, диверсификация, воздействие на окружающую среду.

K I R I S H 
So‘nggi yillarda O‘zbekistonда qurilish sohasi jadal rivojlanmoqda. Bu esa, o‘z navbatida, qurilish 

materiallariga bo‘lgan talabning oshishiga olib kelmoqda. Mazkur talabni qondirish uchun qurilish materiallari 
ishlab chiqaruvchi korxonalar doimiy ravishda texnologik yangiliklarga tayanishi lozim. Innovatsion texnologiyalar 
nafaqat ishlab chiqarish samaradorligini oshiradi, balki ekologik xavfsizlikni ham ta’minlaydi. Bu esa yashil 
iqtisodiyot tamoyillariga to‘g‘ri keladi.

M A V Z U G A  O I D  A D A B I Y O T L A R  S H A R H I
Texnologik yangilanish sanoatning har bir sohasida ishlab chiqarish samaradorligini oshirish va 

raqobatbardoshlikni ta’minlashning muhim vositasiga aylangan. Qurilish materiallari ishlab chiqaruvchi 
korxonalar bu jarayonda markaziy o‘rinni egallab, innovatsion texnologiyalarni joriy etish orqali mahsulot sifati, 
ishlab chiqarish hajmi va resurslardan foydalanish samaradorligini oshirishga intilmoqda. Bu borada ko‘plab 
xorijiy va mahalliy olimlar chuqur ilmiy tadqiqotlar olib borgan.

Shulardan biri – Joseph Schumpeterning innovatsiyalar haqidagi nazariyasi bo‘lib, u texnologik yangilanishni 
iqtisodiy rivojlanishning asosiy harakatlantiruvchi kuchi sifatida e’tirof etgan. Uning fikricha, har qanday ishlab 
chiqarish tarmog‘ida texnologik yangiliklar joriy etilishi “yaratuvchi buzilish”ni (creative destruction) keltirib 
chiqaradi va bu jarayon sanoat tarkibining o‘zgarishiga olib keladi. Qurilish materiallari sanoati aynan shu 
nazariy asosda transformatsiyalanmoqda, chunki yangi uskunalar, ekologik toza materiallar va energiya 
tejamkor texnologiyalar joriy etilmoqda.

Ulrich Blum o‘z tadqiqotida Germaniyadagi qurilish sanoatida texnologik yangilanishlar samaradorligini 
baholagan va kichik va o‘rta biznes korxonalari (KO‘B) bu jarayonda innovatsion g‘oyalarning muhim tashuvchisi 
bo‘lib xizmat qilishini ta’kidlagan. U, shuningdek, davlat tomonidan texnologik yangiliklarni qo‘llab-quvvatlash 
dasturlarining ishlab chiqarish ko‘rsatkichlariga ijobiy ta’sirini raqamli ma’lumotlar bilan asoslagan.

O‘zbekiston sharoitida ham texnologik yangilanishlar bilan bog‘liq tadqiqotlar olib borilmoqda. Xususan, 
M. X. Yusupov va D. S. Raxmatullayev O‘zbekiston qurilish sanoatida innovatsion jarayonlarni rivojlantirishga 
doir ilmiy tahlillarida mavjud muammolar – eskirgan texnologiyalar, investitsiya tanqisligi, kadrlar salohiyatining 
pastligi – bilan birga, mavjud imkoniyatlarni ham ko‘rsatib bergan. Ular, jumladan, import o‘rnini bosuvchi 
texnologiyalarni joriy etish, texnoparklar salohiyatidan foydalanish va xalqaro hamkorlik doirasidagi texnologik 
transferga alohida urg‘u bergan.

Bundan tashqari, UNIDO (United Nations Industrial Development Organization) tomonidan olib borilgan 
xalqaro tadqiqotlarda sanoat korxonalarining innovatsion salohiyatini oshirish uchun texnologik inkubatorlar, 
ilg‘or axborot texnologiyalarining joriy etilishi va barqaror energiyaga asoslangan ishlab chiqarish tizimlari 
rivojlanishi muhim omillar sifatida e’tirof etilgan.

Shuningdek, Norvegiya iqtisodchisi Jan Fagerbergning innovatsiyalar va iqtisodiy o‘sish o‘rtasidagi 
bog‘liqlik haqidagi konseptual ishlanmalari ham bu yo‘nalishda dolzarb ahamiyatga ega. U qurilish materiallari 
ishlab chiqaruvchi tarmoqlarda texnologik yangilanishning faqat ichki (endogen) omillarga emas, balki tashqi 
(ekzogen) omillarga, xususan, global talab va ekologik regulyatorlarga ham bog‘liq ekanini isbotlagan.

Boshqa tomondan, A. M. Ismailov, E. X. To‘xtayev va Sh. R. Yusupov qurilish materiallari sanoatida 
texnologik yangiliklarni tadbiq qilishda mavjud infratuzilma va iqtisodiy muhitga moslashtirilgan strategik 
yondashuv zarurligini ta’kidlaydi. Ularning tadqiqotlarida texnologik yangiliklarning iqtisodiy samaradorligi, 
mehnat unumdorligiga ta’siri va energiya tejamkorlik darajasi o‘rganilgan.

Xulosa qilib aytganda, qurilish materiallari ishlab chiqaruvchi korxonalarda texnologik yangilanishlar turli 
jihatlari bilan o‘rganilgan bo‘lsa-da, O‘zbekiston sharoitiga mos integratsiyalashgan yondashuvlar, amaliy 
mexanizmlar va sektorlararo hamkorlikni rivojlantirish hali-hanuz dolzarb masala bo‘lib qolmoqda.

T A D Q I Q O T  M E T O D O L O G I YA S I
Ushbu tadqiqotda O‘zbekiston Respublikasi qurilish materiallari sanoatida faoliyat yuritayotgan yirik va 

o‘rta korxonalarning (jumladan, “NANROB MOBILE SYSTEM” XK, “KOP TARMОQLI BIZNES” MCHJ) faoliyati 
tahlil qilindi. Tadqiqot davomida quyidagi metodlar qo‘llanildi: solishtirma tahlil – innovatsiyalar joriy etilgan 
va etilmagan korxonalar o‘rtasida ishlab chiqarish samaradorligi hamda ekologik ta’sir darajasi qiyoslandi; 
ekspert baholash usuli – soha mutaxassislari, muhandislar va texnologlar fikrlari asosida innovatsiyalarning 
joriy etilishidagi muammolar va istiqbollar o‘rganildi.

T A H L I L  V A  N A T I J A L A R
Mamlakatimizda so‘nggi yillarda bunyodkorlik va qurilish loyihalari jadal rivojlanib, shaharda ham, qishloqda 

ham keng sur’atlarda amalga oshirilayotgani e’tiborga molikdir. Qolaversa, nafaqat mahalliy bozorda, balki jahon 
miqyosida ham e’tibor qozonayotgan energiya tejamkor, mamlakatimizda ishlab chiqarilgan, innovatsion va 
yangi qurilish materiallariga talab ortib bormoqda. Ichki talabning yuqoriligi natijasida qurilish materiallari ishlab 
chiqarish hajmi sezilarli darajada o‘sdi. Bundan tashqari, ishlab chiqarish quvvatlarini yanada kengaytirish va 
qurilish materiallari turlarini diversifikatsiya qilish bo‘yicha muhim sarmoyaviy tashabbuslarga alohida e’tibor 
qaratilmoqda.

Ta’kidlash joizki, qurilish ishlarining jadallashuvi mamlakat yalpi ichki mahsuloti va iqtisodiy o‘sishida 
muhim omil sifatida namoyon bo‘lmoqda. Chunki qurilish sohasiga investitsiyalar hajmining ortishi, odatda, 
iste’mol tovarlariga bo‘lgan talabning oshishi bilan birga, investitsiyaviy faollikning ham kuchayishiga olib 
keladi. Bu jarayon esa investitsion sohada band bo‘lgan ishchilarning daromadi oshishi orqali ularning iste’mol 
xarajatlarining ham ortishiga sabab bo‘ladi.

2019–2022-yillar davomida qurilish sanoatining respublika sanoatidagi ulushi sezilarli darajada oshdi. 
Natijada O‘zbekistonda qurilish materiallari ishlab chiqarish hajmi ham barqaror sur’atda o‘sib bormoqda 
(1-jadval).

1-jadval. Qurilish materiallari sanоati kоrхоalarining mоliyaviy salоhiyati kоeffitsiyent kо‘rsatkichlari

№ Kо‘rsatkichlar 
nоmi

2020 yil 2021 yil 2022 yil 2023 yil О‘rtacha 
manfaatdоrlik 
kоeffitsiyenti

1 Tо‘lоv qоbiliyati 
kоeffitsiyenti 0,57 1,49 1,18 0,61 0,49 0,90 0,70 0,90 0,22 0,94

2 Mоliyaviy barqarоrlik 
kоeffitsiyenti 0,80 0,83 2,43 0,55 0,95 1,31 0,95 1,69 1,00 0,93

3 Jоriy likvidlik 
kоeffitsiyenti 0,74 0,79 0,64 0,77 0,49 0,90 0,70 0,90 0,58 0,90

4 Хususiy kapital 
rentabelligi 0,34 0,34 0,24 0,24 1,00 0,44 0,64 -0,20 0,51 0,64

5 Sоtuv rentabelligi 0,05 0,35 0,92 -2,59 0,78 0,53 0,04 -2,96 0,11 -0,60

6 Iqtisоdiy rentabellik 0,08 0,21 0,92 -1,87 0,78 0,40 0,04 -0,27 0,13 -0,29

7 Mоliyaviy mustaqillik 
kоeffitsiyenti 1,67 0,39 0,84 2,49 2,06 1,50 0,68 1,02 1,28 0,92

8 Aktivlar Rentabelligi 
kоeffitsiyenti 0,08 0,21 0,92 -1,87 0,78 0,40 0,04 -0,27 0,13 0,20

9
Mоliyaviy 
avtоnоmiya 
kоeffitsiyenti

1,49 0,84 0,90 0,72 1,00 0,91 1,00 1,36 1,19 0,93

10
Faоl aylanma 
mablag‘lar 
kоeffitsiyenti

0,60 2,54 1,19 0,40 0,49 0,67 1,47 0,98 0,46 0,76

Qurilish materiallari sanoati korxonalari innovatsion faolligini har tomonlama baholash iqtisodiy, demografik, 
sotsiologik va boshqa turdagi ma’lumotlarning keng ko‘lamini jalb etishni talab qiladi. Shu bois, korxonaning 
innovatsion faolligini baholashda yetarlicha ishonchli ma’lumotlar bilan ta’minlanish muhim ahamiyatga 
ega. Amaliy foydalanish uchun ochiq bo‘lgan iqtisodiy faoliyat to‘g‘risidagi ma’lumotlar asosida innovatsion 
faollikni aniqlovchi uslubiyat zarur bo‘ladi. Yuqoridagilarni inobatga olgan holda, biz qurilish materiallari sanoati 
korxonalari innovatsion faolligini baholashning integral usulini taklif qilamiz.

Taklif etilayotgan usulda ekzogen va endogen ko‘rsatkichlar alohida hisoblanadi. Endogen ko‘rsatkichlarni 
aniqlash korxona kapitalidan foydalanish samaradorligini o‘rganishga asoslanadi. Bu ko‘rsatkichlar deyarli 
barcha holatlarda korxonaning innovatsion faolligidan foydalanish darajasi va samaradorligi bilan bevosita 
bog‘liqdir. Korxona kapitalidan foydalanishni tavsiflash uchun uning rentabelligi hamda ishlab chiqarish va 
moliyaviy faoliyatning davomiyligi to‘g‘risidagi ma’lumotlarni tahlil qilish taklif qilinadi.

O‘rganishlar shuni ko‘rsatadiki, korxona kapitalining rentabelligini tahlil qilish orqali quyidagi xulosalar 
chiqarish mumkin:

a) korxona investitsion jozibador yoki yo‘qligi aniqlanadi. Buning uchun uning rentabellik darajasi iqtisodiy 
samaradorlikning minimal ruxsat etilgan darajasi bilan – shartli ravishda ommaviy investitsiya vositalarining 
rentabelligi darajasi bilan – solishtiriladi;

b) qayta moliyalash stavkasiga to‘g‘ri keladigan rentabellik bilan o‘rganilayotgan korxonaning oxirgi yilda 
olgan sof foydasiga teng daromad keltiradigan kapital miqdorini ifodalovchi optimal kapital miqdori aniqlanadi.

Korxonalar ishlab chiqarish va moliyaviy faoliyatining davomiyligi asosida esa quyidagi xulosalar chiqarish 
mumkin:

xomashyo va materiallar zahiralarini boshqarish samaradorligi to‘g‘risida;
ishlab chiqarishning tashkil etilish darajasi haqida;
bozorda taklif etilayotgan mahsulotlarning innovatsion faolligi haqida;
mahsulotni sotish va moliyaviy boshqaruv samaradorligi to‘g‘risida;
zahiralarni saqlash, mahsulot ishlab chiqarish va sotishdagi texnologiyalar samaradorligi haqida.
Moliyaviy va iqtisodiy faoliyat davomiyligiga oid umumlashgan ma’lumotlar esa korxonaning ishlab chiqarish 

va boshqaruv tizimlaridagi innovatsion faollikni tavsiflaydi.
Turli mulkchilik shakllariga ega qurilish materiallari sanoati korxonalarining innovatsion faolligini tahlil 

qilishda har bir salohiyat ko‘rsatkichini alohida o‘rganish talab etiladi. Jumladan, moliyaviy faollikni tahlil qilishda 
vertikal tahlil usulidan foydalanish orqali moliyaviy ko‘rsatkichlar samaradorligini aniqlash mumkin bo‘ladi.

Keltirilgan 2-jadval ma’lumotlari shuni ko‘rsatadiki, turli mulkchilik shakllariga ega bo‘lgan “NANROB 
MOBILE SYSTEM” XK va “KO‘P TARMOQLI BIZNES” MCHJ qurilish materiallari sanoati korxonalarining 
moliyaviy faoliyati tahliliy o‘rganilgan.

Ushbu jadval asosida amalga oshirilgan tahlilda har bir ko‘rsatkich bo‘yicha vertikal tahlil yondashuvi 
qo‘llanilgan. Mazkur jadval ma’lumotlarini tahlil qilish orqali turli mulkchilik shakllariga ega korxonalar moliyaviy 
salohiyatining o‘rtacha manfaatdоrlik koeffitsiyentlari biz tomonidan aniqlangan (2-jadval).

2-jadval. Qurilish materiallari sanоati kоrхоalarining bоshqaruv, ishlab chiqarish va marketing salоhiyati 
kоeffitsiyent kо‘rsatkichlari

№
Kо‘rsatkichlar 
nоmi

2020 yil 2021 yil 2022 yil 2023 yil
О‘rtacha 

manfaatdоrlik 
kоeffitsiyenti

«N
AN

R
О

B 
M

О
BI

LE
 S

YS
TE

M
” Х

K

“K
О

`P
 T

AR
M

О
Q

LI
 B

IZ
N

ES
” M

C
H

J

«N
AN

R
О

B 
M

О
BI

LE
 S

YS
TE

M
” Х

K

“K
О

`P
 T

AR
M

О
Q

LI
 B

IZ
N

ES
” M

C
H

J

«N
AN

R
О

B 
M

О
BI

LE
 S

YS
TE

M
” Х

K

“K
О

`P
 T

AR
M

О
Q

LI
 B

IZ
N

ES
” M

C
H

J

«N
AN

R
О

B 
M

О
BI

LE
 S

YS
TE

M
” Х

K

“K
О

`P
 T

AR
M

О
Q

LI
 B

IZ
N

ES
” M

C
H

J

«N
AN

R
О

B 
M

О
BI

LE
 S

YS
TE

M
” Х

K

“K
О

`P
 T

AR
M

О
Q

LI
 B

IZ
N

ES
” M

C
H

J

1.Bоshqaruv 
salоhiyati:

1.1 Fоydalilik 
kоeffitsienti 0,62 0,07 13,73 -6,06 0,91 -0,25 0,06 -0,47 3,29 -0,49

1.2
Faоliyatning 
manfaatliligi 
kоeffitsieti

1,01 0,75 2,98 0,66 0,4 2,41 1 0,52 1,09 1,08

1.3
Ishchi va хоdimlar 
real darоmadi 
kоeffitsienti

0,95 1,27 1,1 0,39 1,05 2,06 1 1,25 1,03 1,24

1.4

Ishchi va 
хоdimlarning ishdan 
bо‘shatilganlik 
kоeffitsienti

0,95 0,71 0,93 1,01 1 0,35 0,98 1,13 0,99 0,98

2.Ishlab chiqarish 
salоhiyati:

2.1 Fоnd qaytimi 
kоeffitsienti 9,2 0,37 0,79 0,72 0,92 0,9 2,85 0,08 3,48 0,87

2.2 Asоsiy vоsitalarning 
yarоqlilik kоeffitsienti 0,98 1,02 1 0,72 0,89 0,72 3,21 1,04 1,40 0,90

2.3 Fоnd sig‘imi 
kоeffitsienti 0,11 2,73 7,74 1,39 1,09 1,11 0,05 12,76 2,91 3,69

3.Marketing 
salоhiyati:

3.1 Bоzоr ulushi 
kоeffitsienti 0,35 2 3,35 0,75 1,07 1 10,59 1 3,27 1,05

3.2
Tоvarlarning 
realizatsiya 
kоeffitsienti

0,35 1 6,71 1 0,54 1 14,12 1 4,54 1,00

3.3 Marketоlоg хоdimlar 
kоeffitsienti 1,02 0,68 1,01 1,36 0,94 1 1 1,04 1,00 0,93

3.4 Marketing хarajatlari 
kоeffitsienti 1,01 1,01 1,98 0,78 0,64 0,78 0,82 1,04 1,02 0,93

Jadval asosida shuni ko‘rish mumkinki, “NANROB MOBILE SYSTEM” XK qurilish materiallari sanoati 
korxonasining moliyaviy salohiyati bo‘yicha manfaatdorlik o‘rtacha koeffitsiyenti 0,60 ga teng bo‘lgan. “KO`P 
TARMОQLI BIZNES” MCHJ qurilish materiallari sanoati korxonasining esa ushbu ko‘rsatkich bo‘yicha o‘rtacha 
koeffitsiyenti 0,56 ga teng bo‘lgan. O‘tkazilgan bunday tahlil asosida aytish mumkinki, mazkur korxonalar 
moliyaviy salohiyatining manfaatdorlik o‘rtacha integral koeffitsiyentlari nisbatan past bo‘lib, bu holat o‘z 
navbatida 2020–2021-yillar oralig‘ida sodir bo‘lgan pandemiya hodisasi bilan bog‘liq.

Qurilish materiallari sanoati korxonalarining innovatsion faolligini baholashda turli mulkchilik shakllariga 
ega korxonalarning moliyaviy, ishlab chiqarish, mehnat, marketing, innovatsion, boshqaruv va ehtimoliy 
salohiyat koeffitsiyentlarini hisoblab chiqish zarur. Ushbu salohiyat turlarining integral ko‘rsatkichi orqali har bir 
tur bo‘yicha chuqur tahlil olib borilib, tegishli xulosalar chiqariladi.

O‘rganilayotgan jadvalda “NANROB MOBILE SYSTEM” XK va “KOP TARMОQLI BIZNES” MCHJ qurilish 
materiallari sanoati korxonalarining 2019–2023-yillar davomidagi boshqaruv, ishlab chiqarish va marketing 
resurslari salohiyat ko‘rsatkichlari bo‘yicha koeffitsiyentlari keltirilgan. Ushbu ko‘rsatkichlar asosida tahlil shuni 
ko‘rsatadiki, “NANROB MOBILE SYSTEM” XK korxonasining boshqaruv salohiyati bo‘yicha manfaatdorlik 
o‘rtacha koeffitsiyenti 1,6 ga teng bo‘lgan. Mos ravishda “KOP TARMОQLI BIZNES” MCHJ korxonasining 
boshqaruv salohiyati bo‘yicha koeffitsiyenti 0,70 ga teng bo‘lgan.

Shu bilan birga, “NANROB MOBILE SYSTEM” XK korxonasining ishlab chiqarish va marketing salohiyatlari 
bo‘yicha manfaatdorlik o‘rtacha koeffitsiyentlari mos ravishda 2,6 va 2,46 ga teng bo‘lgan. “KOP TARMОQLI 
BIZNES” MCHJ esa mos ravishda 1,82 va 0,98 ko‘rsatkichlarga ega bo‘lgan. Ushbu raqamlardan xulosa qilish 
mumkinki, o‘rganilayotgan davrda“NANROB MOBILE SYSTEM” XK korxonasining boshqaruv, ishlab chiqarish 
va marketing salohiyatlari bo‘yicha manfaatdorlik o‘rtacha koeffitsiyentlari nisbatan yuqori bo‘lgan.

Qurilish materiallari sanoati korxonalari investitsiya salohiyatining tarkibiy qismlari bo‘lmish boshqaruv, 
ishlab chiqarish va marketing salohiyatlari korxonaning rivojlanishida muhim rol o‘ynaydi. Jumladan:

Boshqaruv salohiyati korxonaning uzoq muddatli maqsadlarini belgilash, aniq yo‘l xaritasini ishlab chiqish, 
mavjud resurslarni (inson, moliyaviy, texnik) samarali boshqarish, bozor o‘zgarishlari va texnologik yangiliklarga 
mos choralar ko‘rishda hal qiluvchi ahamiyat kasb etadi.

Ishlab chiqarish salohiyati zamonaviy uskuna va texnologiyalarni joriy qilish orqali mahsulot sifati va 
hajmini oshirish, diversifikatsiya orqali raqobatbardoshlikni kuchaytirish hamda xarajatlarni optimallashtirish 
imkonini beradi.

Marketing salohiyati esa bozor talablarini, raqobatchilarni va iste’molchilar ehtiyojlarini o‘rganish asosida 
samarali marketing strategiyalarini ishlab chiqish, brend yaratish va uni rivojlantirish, mahsulotlarni savdo 
kanallari orqali iste’molchiga yetkazish va savdo hajmini oshirish imkonini yaratadi.

Ushbu uch turdagi salohiyatni birlashtirish orqali qurilish materiallari sanoati korxonalari o‘zining umumiy 
investitsiya salohiyatini oshirishi va bozor talablariga mos tarzda rivojlanishi mumkin (3-jadval).

3-jadval. Innovatsion yondashuvlar orqali qurilish korxonalarida samaradorlikni oshirish

Yo‘nalish Hozirgi holat Taklif etilayotgan innovatsiya Kutilayotgan samaradorlik

Energiya sarfi Yuqori Energiya tejovchi pechlar -30% energiya

Xomashyo isrofi 10-15% Avtomatlashtirilgan dozatorlar -10% xomashyo sarfi

Ekologik ta’sir Yuqori chiqindilar Tozalovchi filtrlar -70% chiqindi

Ishlab chiqarish tannarxi O‘rtacha yuqori Avtomatlashtirish -20% tannarx

X U L O S A  V A  T A K L I F L A R
Xulosa qilib aytganda, qurilish sohasida yashil iqtisodiyot mexanizmlarini joriy etish nafaqat ekologik 

barqarorlikni ta’minlash, balki korxonalar samaradorligini oshirish, tannarxni pasaytirish va xalqaro 
raqobatbardoshlikni kuchaytirish imkonini beradi. Bu jarayonni samarali amalga oshirish uchun korxonalar 
innovatsion texnologiyalarni faol qo‘llashi, ishlab chiqarish zanjiriga energiya tejovchi va chiqindilarni 
kamaytiruvchi uskunalarni integratsiya qilishi lozim. Shu bilan birga, davlat tomonidan institutsional qo‘llab-
quvvatlash, jumladan, ekologik loyihalarga soliq imtiyozlari, arzon kreditlar va grantlar ajratilishi muhim ahamiyat 
kasb etadi. Ilmiy-tadqiqot institutlari bilan hamkorlikda mahalliylashtirilgan texnologiyalarni ishlab chiqish va 
ularni keng joriy etish orqali iqtisodiy hamda ekologik samaradorlikka erishish mumkin. Ta’lim tizimida ekologik 
tafakkurni shakllantirish va kadrlar malakasini oshirish ham soha rivoji uchun zarur shartlardan biridir. Yashil 
iqtisodiyot tamoyillarini kompleks tarzda tatbiq etish O‘zbekiston qurilish tarmog‘ini zamonaviy, ekologik va 
iqtisodiy jihatdan barqaror modelga o‘tkazishda hal qiluvchi omil bo‘lib xizmat qiladi.

